
送彥材居貞
维基文库 � 免费全文 � CC BY-SA 4.0

送彥材居貞

作者：藍仁　明

本作品收錄於《藍山集/卷04》

二鄭才名世並傳，自成同氣亦家賢。

石渠有待書重校，宣室遙知席欲前。

對雪肯過安道里，臨風長望季鷹船。

春光浩蕩青雲濶，目送雙鴻上九天。

閩闗西去度嵯峨，下有輕舟入浙河。

春日山川開雨雪，舊時灘瀨減風波。

玉堂蓮炬須分直，茅屋村醪許重過。

臃腫自慚山下木，老枝空幹倚巖阿。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

